
				এই পাতাটির মুদ্রণ সংশোধন করা প্রয়োজন। 
গেল-দেখিতে লাগিল। “না, এ লোকটাকে ভয় করুবার কোন
কারণ নাই ; মাতাল-আধ-পাগলা ; যাক, আগে ভেবেছিলাম, বুঝি
গোয়েন্দার কোন চরােটর হবে।” এই বলিয়া যে পথ দিয়া দেবেন্দ্ৰবিজয় ও জুমেলিয়া গমন করিয়াছিল, সেই পথে গমন করিতে লাগিল— লোকটা জুমেলিয়ার চর। .
তখন ভিক্ষুক-বেশী শচীন্দ্র বেশীদূর যায় নাই। যতক্ষণ না আগন্তুক একেবারে দৃষ্টিপথ অতিক্ৰম করিল, ততক্ষণ শচীন্দ্র নিকটস্থ একটি
বৃক্ষপার্থে লুকাইয়া রহিল ; তাহার পর সুবিধা মত গুপ্তস্থান হইতে
বাহির হইল ; যে পথ দিয়া আগন্তুক চলিয়া গিয়াছিল, সেই পথ ধরিয়া ऐऽäिव् ।
শচীন্দ্রের গমনকালে বারংবার হস্তস্থিত যষ্টি হস্তচু্যত হইয়া ভূতলে পড়িয়া যাইতে লাগিল ; বারংবার সে তাহা ভূতল হইতে আনন্দের হাসি হাসিয়া উঠাইয়া লইতে লাগিল ।
এ হাসির কারণ বুঝিয়াছেন কি ? দেবেন্দ্ৰবিজয় যে সকল ধান ছড়াইয়া নিশানা করিয়া গিয়াছিলেন, শচীন্দ্ৰ এক্ষণে যষ্টি উঠাইবার ছলে, সেই সকল ধান দেখিয়া গন্তব্যপথ ধরিয়া চলিয়াছে।

